
Дневни билтени

Во текот на изминатиот викенд, полициски службеници од СВР Куманово ги лишиле од
слобода С.С.(39) и М.И.(31), двајцата од Куманово. С.С. бил осуден на казна затвор од
10 години за сторени кривични дела „разбојништво“ и „тешка кражба“ по член 237 и 236
од Кривичниот законик, а бил баран по централнa потерница врз основа на судска
наредба за доиздржување на две години и осум месеци од казната. М.И., исто така, бил
баран по централнa потерница врз основа на судска наредба, за издржување на
затворска казна од шест месеци за сторено кривично дело „тешка кражба“ по член 236
од Кривичниот законик. Лицата биле спроведени во Казнено-поправна установа Затвор
К’шање за издржување на казните.

Денеска (04.03.2024) во 01.50 часот на подрачјето на Карпош, полициски службеници
од Единицата за интервентна полиција при СВР Скопје го лишиле од слобода Б.М.(25) од
Скопје затоа што кај него била пронајдена и одземена марихуана. По целосно
документирање на случајот ќе следува соодветен поднесок.

Денеска (04.03.2024) во 03.30 часот на подрачјето на Карпош, полициски службеници
од Единицата за интервентна полиција при СВР Скопје го лишиле од слобода Т.С.(30) од
Скопје затоа што кај него била пронајдена и одземена бела грутчеста материја. По
целосно документирање на случајот ќе следува соодветен поднесок.

На 03.03.2024 во 21.00 часот на подрачјето на Карпош, полициски службеници од
Единицата за интервентна полиција при СВР Скопје го лишиле од слобода В.Д.(19) од
Скопје затоа што кај него била пронајдена и одземена бела прашкаста материја. По
целосно документирање на случајот ќе следува соодветен поднесок.

На 03.03.2024 во 12.10 часот на подрачјето на Бит Пазар, полициски службеници од
Единицата за интервентна полиција при СВР Скопје го лишиле од слобода Ј.А.(25) од
Скопје затоа што кај него била пронајдена и одземена марихуана. По целосно
документирање на случајот ќе следува соодветен поднесок.

Во текот на вчерашниот ден (03.03.2024) Министерството за внатрешни работи спроведе
акциска контрола на територијата на Република Северна Македонија за санкционирање
на возила кои се движат со брзина поголема од дозволената, при што санкционирани се
405 возачи. Од нив девет возила се движеле со брзина над 50 километри на час повеќе
од дозволеното. Притоа, 254 возила ја пречекориле брзината во населено место, а 151
надвор од населено место. Сообраќајните контроли продолжуваат и во наредните
денови.

Секторот за внатрешни работи Скопје во текот на вчерашниот ден (03.03.2024)
продолжи со контролите во областа на сообраќајот. На територија на град Скопје
изречени се вкупно 237 мерки, меѓу кои за возење повеќе од дозволената брзина 137
санкции, 18 мерки за возење без возачка дозвола, 29 санкции за управување под
дејство на алкохол...

Во текот на вчерашниот ден (03.03.2024) во периодот од 11.30 до 17.30 часот Секторот
за сообраќајни работи при Одделот за униформирана полиција - Биро за јавна
безбедност и Мобилната единица за безбедност на сообраќајот на патиштата спроведоа
акциска контрола на територијата на општина Битола, за санкционирање на возачи кои
не ги почитуваат сообраќајните правила и прописи. При контролата санкционирани се
94 возачи, од кои 28 за возење без возачка дозвола, две санкции поради измината
важност на сообраќајната дозвола, пет мерки за непрописно вградени фолии (затемнети
стакла), девет санкции за возење без лекарско уверение во јавниот превоз... На сите
прекршители изготвени им се соодветни поднесоци.

На 03.03.2024 во 19.15 часот во СВР Скопје било пријавено дека на ул.„Иван
Хаџиниколов“ во Скопје се случила сообраќајна несреќа помеѓу патничко возило „киа“
со скопски регистарски ознаки, управувано од Б.Ј.(51) од Скопје и мотоцикл „хонда“ со
скопски регистарски ознаки, управувано од А.Б.(22) од Скопје. Во несреќата со тешки
телесни повреди се здобил мотоциклистот констатирани во Комплексот клиники „Мајка
Тереза“. Извршен бил увид од увидна екипа од СВР Скопје.

На 03.03.2024 во 08.15 часот во СВР Скопје било пријавено дека во автобус на ЈСП на
бул.„Видое Смилевски Бато“ паднала патничката Н.Ј.(84) од Скопје, при што се здобила
со тешки телесни повреди констатирани во Градската општа болница „Св.Наум
Охридски“. Извршен бил увид од увидна екипа од СВР Скопје.

На 03.03.2024 во 17.50 часот во Полициската станица Аеродром, Ј.Д.(61) од Скопје
пријавила дека на бул.„АСНОМ“ во Скопје била касната од куче скитник.

На 03.03.2024 во 14.00 часот во СВР Битола, А.Т.(42) од Битола пријавила дека на ул.
„Глигор Прличев” била касната од куче скитник.

На 03.03.2024 во 10.15 часот во СВР Куманово, В.П.(77) од Куманово пријавила дека на
улица „Прозорска“ била касната од куче скитник.

На 03.03.2024 во 17.50 часот во Полициската станица Аеродром, Ј.Д.(61) од Скопје
пријавила дека на бул.„АСНОМ“ во Скопје била касната од куче скитник.

На 03.03.2024 во 14.00 часот во СВР Битола, А.Т.(42) од Битола пријавила дека на ул.
„Глигор Прличев” била касната од куче скитник.

На 03.03.2024 во 10.15 часот во СВР Куманово, В.П.(77) од Куманово пријавила дека на
улица „Прозорска“ била касната од куче скитник.

Денеска (04.03.2024) во 08.20 часот во Скопје, полициски службеници од Единицата за
насилен криминал при СВР Скопје го лишиле од слобода А.Ѓ.(21) од с.Т`лминци,
кривопаланечко. Тој се сомничи дека на 03.03.2024 во 13.30 часот во близина на
Транспортен центар во Скопје со остар предмет го нападнал А.П.(24) од Скопје и му
нанел повреди, констатирани Градската општа болница „Св.Наум Охридски“. Лицето
било задржано во полициска станица и по целосно документирање на случајот против
него ќе биде поднесена соодветна пријава.

 

ОВР Кичево поднесе кривична пријава против М.Г.(42) од Кичево поради постоење
основи на сомнение за сторено кривично дело „неовластено производство и пуштање на
во промет наркотични дроги, психотропни супстанци и прекурзори“. При преглед во
неговото возило, извршен на улица „Круме Угриноски“ во Кичево, полициските
службеници пронајдоа и одзедоа марихуана.

 

ОВР Струга поднесе кривична пријава против В.Ц.(78) од Струга поради постоење
основи на сомнение за сторено кривично дело „бесправно градење“. Тој, на веќе
постојна индивидуална куќа на катарстарска парцела во Струга, бесправно доградил
уште еден кат без одобрение од надлежен државен орган.

 

На 03.03.2024 околу 22.45 часот, полициски службеници од СВР Скопје привеле
малолетник од с.Патишка река, општина Сопиште. Тој се сомничи дека претходно во
парк на подрачје на Чаир испукал неколку проектили од пиштол, од кои два завршиле
во станот на С.Е. од Скопје. Пиштолот бил пронајден и одземен, а лицето било задржано
во полициска станица. По целосно документирање на случајот, ппротив него ќе биде
поднесена соодветна пријава.

 

Во текот на февруари годинава полициските службеници на Секторот за внатрешни
работи Тетово-Полициска станица за безбедност на патниот сообраќај Тетово во 19
акциски контроли и други тековни активности реализирани на поширокото тетовско
подрачје вкупно откриле и законски санкционирале 1537 најразлични прекршоци. Во
овие контролни активности, а поради констатирани прекршоци, од сообраќај билe
исклучени 58 возила, од кои 31 поради истечена регистрација до и над 30 дена, 25
поради утврдена техничка неисправност и 2 поради претовар. Во февруари, исто така,
од сообраќај биле исклучени и 205 возачи, од кои 117 управувале без возачка дозвола,
66 под дејство на алкохол, 16 возачи-почетници кои не се придржувале на законските
ограничувања за оваа категорија возачи, 3 со важечка забрана за управување и 3 со
несоодветна категорија. Во периодот за кој станува збор времено биле одземени 109
возачки и 41 сообраќајна дозвола, додека тетовската „пајак-служба“ вкупно подигнала
177 непрописно, односно погрешно паркирани возила. Во февруари, исто така, биле
изречени и вкупно 592 мерки за неприлагодена брзина според условите на патот,
односно за пребрзо возење во и надвор од населени места.

На 03.03.2024 во 19.30 часот на ул.„Александар Македонски“ во Градско, полициски
службеници од СВР Велес пронашле пет лица мигранти од Сирија. Мигрантите биле
предадени на Полициската станица за граничен надзор Михајлово при Регионалниот
центар за гранични работи Југ за понатамошна постапка.

 

На 03.03.2024 во 04.39 часот на Железничката станица во Велес, полициски службеници
од СВР Велес пронашле едно лице мигрант од Авганистан. Лицето било предадено на
Полициската станица за граничен надзор Михајлово при Регионалниот центар за
гранични работи Југ за понатамошна постапка.

 

На 03.03.2024 на подрачјето на СВР Штип била спроведена акциска контрола на возачи
кои управуваат возила со брзина поголема од пропишаната. За време на контролата
биле констатирани 28 прекршоци, од кои 14 надвор од населено место и 14 во населено
место. На 02/03.2024 во времето од 22.00 до 04.00 часот спроведена е акциска контрола
на возачи кои управуваат возило под дејство на алкохол. Притоа биле констатирани 11
прекршоци. Санкционирани биле и 26 останати видови на прекршоци.

 

На 03.03.2024 од 12.00 до 18.00 часот на подрачјето на Охрид реализирани се засилени
контроли во патниот сообраќај, при што полициските службеници затекнале и
санкционирале 24 возачи кои управувале возила со брзина поголема од дозволената (5-
надвор од населено место, 19-во населено место).

 

Денеска (04.03.2024) во 01.45 часот во СВР Скопје, Д.С.(33) од с.Петровец, скопско,
пријавила дека околу 00.15 часот на подрачјето на Аеродром била физички нападната
од М.Ц., кој употребил и тврд предмет. Се преземаат мерки за расчистување на случајот.

 

Денеска (04.03.2024) во 05.30 часот во СВР Скопје, 47 - годишна жена пријавила дека
на подрачјето на Гази Баба била физички нападната од нејзиниот вонбрачен партнер
С.Ѓ.(52). Се преземаат мерки за расчистување на случајот.

 

На 03.03.2024 во 21.39 часот во СВР Скопје, О.Б.(25) од Скопје пријавила дека во
населба Илинден била физички нападната од едно лице. Се преземаат мерки за
расчистување на случајот.

 

На 03.03.2024 во 14.30 часот во СВР Скопје било пријавено дека на подрачјето на
Кисела Вода, по претходна расправија, бил нарушен јавниот ред и мир со физичка
пресметка помеѓу З.Н.(79) и Т.Н.(79), од една страна и Л.Ш.(64) од друга страна, сите
од Скопје. По целосно документирање на случајот ќе следува соодветен поднесок.

 

На 03.03.2024 во 13.05 часот, полициски службеници од СВР Скопје го лишиле од
слобода А.Б.(66) од Скопје затоа што на 02.03.2024 околу 16.00 часот на подрачјето на
Шуто Оризари физички нападнал двајца малолетници. По целосно документирање на
случајот ќе следува соодветен поднесок.

 

На 03.03.2024 во 05.00 часот во СВР Скопје било пријавено дека во парк шумата Гази
Баба, бил нарушен јавниот ред и мир со физичка пресметка помеѓу Б.Л.(31), А.Г.(22) и
М.В.(23), сите од Скопје. Во Полициската станица Гази Баба биле приведени А.Г. и М.В.
и по целосно документирање на случајот ќе следува соодветен поднесок.

 

На 03.03.2024 во 13.30 часот во СВР Скопје, Е.К.(34) од Скопје пријавил дека на
02.03.2024 околу 16.30 часот на подрачјето на Шуто Оризари бил физички нападнат од
С.Б.(25) од Скопје. По целосно документирање на случајот ќе следува соодветен
поднесок.

 

На 03.03.2024 во 20.50 часот во СВР Куманово, двајца вработени во Државната изборна
комисија пријавиле дека околу 13.00 часот во просториите на Подрачното одделение
Куманово на Државна изборна комисија едно лице, кое се потпишало на обрасците за
собирање на потписи за предлагање на кандидат за Претседател на РСМ, со мобилен
телефон сликало додека се потпишувало. За настанот бил известен јавен обвинител и по
документирање на случајот ќе биде поднесен соодветен поднесок.

 

На 03.03.2024 во 13.20 часот во Полициската станица Драчево, А.Н.(46) од Скопје
пријавил дека околу 13.10 часот во неговиот двор паднало заталкано зрно од огнено
оружје и го оштетило ветробранското стакло на неговото возило „опел фронтера“.
Полициски службеници од Полициската станица Драчево го подигнале зрното за
понатамошна постапка. Се работи на расчистување на случајот.

 

На 03.03.2024 во 18.00 часот во СВР Скопје, С.Л.(59) од кривопаланечко пријавил дека
на бул.„Гоце Делчев“ на подрачјето на Центар во Скопје едно лице со закана му одзело
пари. Се преземаат мерки за расчистување на случајот.

 

На 03.03.2024 во 12.30 часот во Полициското одделение Сарај, вработен во поштата во
с.Радуша, скопско, пријавил дека со употреба на сила било влезено во поштата и било
извршено претурање. Се преземаат мерки за расчистување на случајот.

 

На 03.03.2024 во 17.05 часот во СВР Куманово, Д.Т.Ј.(53) од Куманово пријавила дека
на улица „Народна Револуција“ во Куманово, нејзината малолетна ќерка била касната од
куче скитник.

 

Регионалниот центар за Гранични работи Исток поднесе кривична пријава против А.М.
(37) од Косово поради постоење основи на сомнение за сторено кривично дело
„фалсификување исправа“. На 01.03.2024 на Граничен премин Деве Баир пријавениот
на увид приложил фалсификувана возачка дозвола.

 

 

 

 

 

Извадок на дел од дневните настани 04.03.2024

